
Xülasə. Mövcud rəhbər sənədin (RS) tələb etdiyi müddəalara əsaslanaraq, QDüst 

horizontunun istismara başlandığı vaxtdan keçən dövr ərzində onların geoloji-geofiziki, 

neftin və suyun fiziki- kimyəvi xassələri, işlənmənin cari vəziyyəti təhlil olunmuşdur.  

Açar sözlər: İşlənmə, hasilat, neftverim, horizont, xassə. 

Neft hasilatının intensivləşdirilməsi üçün kompleks tədbirlərin seçilməsi, 

metodoloji yanaşmanın formalaşdırılması vacib şərtlərdəndir. Bu səbəbdən yataqların 

texnoloji göstəricilərinin təhlili zəruridir. İşlənmə analizi rəhbəredici sənəd-RS [1], layihə 

sənədləri və geoloji-mədən məlumatları əsasında yerinə yetirilir. Yataqların işlənmə 

sisteminin səmərəliliyinin təhlili tərtib olunmuş proqram və modelləşdirməyə görə 

aparılır. 

     Yaradılmış proqramın köməyi ilə yatağın, işlənmə obyektinin  kəsilişi üzrə ilkin 

məlumatların seçilməsi Excel və digər proqramlarda  məlumatların yüklənməsi, 

asılılıqların və qrafiklərin avtomatlaşdırılmış halda qurulması həyata keçirilir. 

     Bu proqramla yatağın energetik vəziyyətinin qiymətləndirilməsi, hasil olunan 

məhsulun sulaşmasının dəyişmə dinamikası, neft ehtiyatlarının çıxarılma dərəcəsi və 

layların neftveriminin artırılması əks etdirilir. 

     Məsələnin təklif olunan həlli neft yataqlarının işlənməsinə kompleks yanaşmaya 

əsaslanır: 

1. İşlənmənin texnoloji göstəricilərinin hesablanması üçün RS üzrə ilkin  

məlumatların toplanması; 

2. Yataq üzrə işlənmənin texnoloji göstəricilərinin hesablanması; 

3. Qrafiklərin avtomatlaşdırılmış qurulması; 

4. Quyuların qəbulediciliyi və agentin vurulması; 

5. Sulaşmanın su-neft amili (SNA), cari neftverimin dinamikasının 

göstərilməsi. 

     İşlənmənin aparılmış təhlili tətbiq olunan sistemin səmərəliliyini təyin etmək, 

layların neftveriminin artırılması (LNA) üçün tədbirlər təklif etmək imkanı verir. 

     Yatağın litoloji-stratiqrafik kəsilişində diatom olan orta və yuxarı miosen, alt 

pliosen, orta pliosen yaşlı çöküntülər yer almışdır(aşağıdan yuxarıya ardıcıllıqla). 

     Abşeron  b. - Darvin  b. - Pirallahı adası – Gürgan-dəniz – Cənub antiklinal xətti 

üzərində yerləşən Darvin küpəsinin strukturu tekronik baxımdan Abşeron-Balxanyanı 

qalxımlar zonasının  Abşeron  ətrafı  yarımzonasına aiddir və eninə pozulmalar onu altı 

tektonik sahəyə ayırmışdır.  

     Tədqiq edilən obyektdə qəbul edilən sərhəd qiymətləri qumlu-alevrilitli 

süxurların kollektor və ya qeyri-kollektorluğunu müəyyən etmək üçün təyin olunmuşdur.                                                                                    

 
     Qeyd etmək lazımdır ki, məhsuldar layların keçirici məsaməli mühitdə izlənməsi 

laborator şəraitdə 380-dən artıq götürülmüş və öyrənilmiş süxur nümunələrinə istinad 

etmiş və sonda müəyyən olunmuşdur ki, bu nümunələrin 367-i kollektordur(14-ü qeyri-

kollektor). 

     Qırməki lay dəstəsinin (QDüst) horizontda flüidlərinin xassə və tərkiblərinin 

öyrənilməsi işlənilmə müddətində mütəmadi aparılmışdır(cədvəl 1). 

 

Məsaməlilik > 10%
Keçiricilik > 0,001 mkm2

Karbonatlıq < 30%
Gillilik < 48%

     Qeyd etmək lazımdır ki, Darvin yatağının neftləri kükürdsüz və parafinsizdir, 

benzinin potensial miqdarı 0,4 – 1,1%, liqroini isə 4,3 – 7,7% təşkil edir. 

     İşlənməsi 1947-ci ildən cənub sahə, 1952-ci ildən mərkəzi sahə, 1950–1958-ci 

illərdə şimal və şimal-şərq sahəsi başlanmış Darvin yatağının ehtiyatı bu müddət ərzində 

3 dəfə: 1953, 1987 və 2000-ci illərdə hesablanmışdır.Hal-hazırda işlənmənin son 

mərhələsində olmasına baxmayaraq, 1999 – 2013-cü illərdə 84 quyu qazılmışdır. 

Çıxarılabilən neft ehtiyatı tükənməyən bu yatağın QDüst obyekti yüksək neftlidir.                                                                                                                              

     Tədqiqat sahəsi hal-hazırda qarışıq rejimdə işləyir. Buna səbəb yataqda 

energetik və hidrodinamik xassələrin zəif, özlülüyün yüksək olmasıdır. Bu amillər 

obyektin məhsuldar laylarının işlənməsini olduqca çətinləşdirmişdir. 

     İşlənmənin əvvəlindən lay təzyiqinin təkmilləşdirilməsi üçün Darvin yatağının 

horizontlarına ümumilikdə 18738,2 min m3, QDüst horizontuna isə 8495,4 min m3 su 

vurulmuşdur( şəkil 1). 

     Su vurulduğu halda, çıxarılan mayenin həcminin vurulan suya nibətən çox 

olduğundan lay təzyiqi azalmış, bu isə həll olmuş qaz rejiminə keçməyə səbəb olmuşdur. 

Quyularda qəbulediciliyin azalması su ilə təsir prosesinin səmərəliliyini azaltmışdır[2]. 

     QDüst üzrə effektiv qalınlıq 18 m, sulaşma 21,0%, qaz amili (2015) 35 m3/m3 

olmuşdur(cədvəl 2). Fəaliyyətdə olan quyu sayı 42-dir(yataq üzrə cəmi 153).  

Şək.1. İşlənmənin faktiki-texnoloji göstəriciləri 

 Nəticə.70 ildən çox işlənmədə olan yatağın bütün sahələri xarici su ətrafı ilə 

məhdudlaşmış, kontur sularının hərəkəti intensivləşmişdir. Buna səbəb işlənmənin 

əvvəlində yataqdan böyük həcmdə maye hasil olunmasıdır. Bunun nəticəsində sərhədə 

yaxın yerləşən hasiledici quyuların sulaşması 2-3 il ərzində baş verir, 5-6 ilə isə 100% 

təşkil edir 

